
ТАҚРИЗ

ба автореферати диссертатсияи Холов Фаррух Наҷмиддинович дар мавзуи 

«Фарҳанги бозаргонӣ ҳамчун омили рушди ҷомеаи муосири Точикистон: 

таҳлили ичтимоӣ-фалсафӣ» барои дарёфти дарачаи илмии номзади илмҳои 

фалсафа аз рӯйи ихтисоси 6.3.7 - Фалсафаи иҷтимоӣ

Автореферати диссертатсияи Холов Фаррух Наҷмиддинович ба таҳқиқи яке 

аз масъалаҳои муҳим ва мубрами илми фалсафаи иҷтимоӣ - нақши фарҳанги 

бозаргонӣ дар рушди ҷомеаи муосири Тоҷикистон бахшида шудааст. Дар 

шароити рушди муносибатҳои бозорӣ, густариши фаъолияти соҳибкорӣ ва 

таъсири равандҳои ҷаҳонишавӣ ба сохтори иҷтимоӣ-иқтисодии ҷомеа, масъалаи 

таҳқиқи фарҳанги бозаргонӣ ҳамчун падидаи иҷтимоӣ-фалсафӣ аҳаммияти махсус 

пайдо менамояд. Аз ин лиҳоз, интихоби мавзуи диссертатсия аз ҷониби муаллиф 

асоснок ва саривақтӣ арзёбӣ мегардад.

Дар автореферат муаллиф мавқеи фарҳангро ҳамчун падидаи муҳими ҳаёти 

иҷтимой баррасӣ намуда, онро ҳамчун маҷмуи арзишҳо, меъёрҳо, донишҳо ва 

таҷрибаи ҷамъиятӣ шарҳ медиҳад. Дар ин замина фарҳанги бозаргонӣ ҳамчун 

шакли махсуси фаъолияти иҷтимой, ки муносибатҳои иқтисодӣ, ахлоқй ва 

иҷтимоиро дар ҷомеа танзим менамояд, мавриди таҳлил қарор гирифтааст. 

Муаллиф кӯшиш намудааст, ки фарҳанги бозаргониро дар робита бо арзишҳои 

маънавӣ, ахлоқи соҳибкорӣ, муоширати иҷтимой ва талаботи ҷомеаи муосир 

мавриди таҳқиқ қарор диҳад.

Дар автореферат дараҷаи омузиши масъала низ нишон дода шуда, таъкид 

мегардад, ки бозор ҳамчун ниҳоди иҷтимой дар таҳқиқоти олимони ватанию 

хориҷй мавриди омӯзиш қарор гирифтааст. Ҳамзамон, муаллиф нишон медиҳад, 

ки масъалаи фарҳанги бозаргонй аз нигоҳи таҳлили иҷтимой-фалсафй дар 

шароити ҷомеаи муосири Тоҷикистон то имрӯз ба таври мукаммал таҳқиқ 

нашудааст, ки ин ҳолат аҳаммияти илмии диссертатсияро боз ҳам бештар 

менамояд.



Мақсад ва вазифаҳои таҳқиқот ба таври возеҳ муайян гардида, ба омӯзиши 

моҳияти иҷтимоӣ-фалсафии фарҳанги бозаргонӣ, таҳлили нақши он дар танзими 

муносибатҳои ҷамъиятӣ ва нишон додани таъсири он ба рушди ҷомеаи муосири 

Тоҷикистон равона карда шудаанд. Барои амалӣ намудани ин мақсад муаллиф як 

қатор вазифаҳои илмиро муайян намуда, дар асоси таҳлили назариявӣ ва 

муқоисавӣ онҳоро ҳал намудааст.

Навгонии илмии таҳқиқот дар он ифода меёбад, ки муаллиф мафҳуми 

фарҳанги бозаргонӣ ва категорияҳои марбут ба онро дар доираи равишҳои 

гуногуни илмӣ таҳлил намуда, робитаи байни фаъолияти бозаргонӣ, муоширати 

иҷтимоӣ ва рушди ҷомеаро нишон медиҳад. Дар диссертатсия инчунин моҳияти 

иҷтимоӣ-фалсафии бозори озод, ҷанбаҳои иҷтимоии фаъолияти бозаргонӣ, 

масъалаҳои соҳибкории иҷтимой, феномени таваккалй ва нақши ахлоқ дар 

муносибатҳои бозаргонй баррасй шудаанд. Ҷолиби диққат аст, ки муаллиф рушди 

бозори «дасти дуюм»-ро ҳамчун яке аз омилҳои беҳбудии вазъи иҷтимоии аҳолй 

мавриди таҳлил қарор додааст.

Аҳаммияти назариявии таҳқиқот дар он зоҳир мегардад, ки натиҷаҳои 

бадастомада метавонанд барои такмили таҳқиқоти фалсафӣ доир ба масъалаҳои 

фарҳанг, иқтисод ва муносибатҳои иҷтимоӣ истифода гарданд. Аҳаммияти 

амалии таҳқиқот бошад, дар истифодаи натиҷаҳои он дар раванди таълимӣ, 

таҳияи курсҳои лексионй ва гузаронидани таҳқиқоти минбаъдаи илмй зоҳир 

мегардад.

Мазмун ва муҳтавои автореферат нишон медиҳад, ки диссертант аз 

адабиёти илмии ватанию хориҷй васеъ истифода бурда, масъалаҳои 

пешниҳодшударо дар асоси усулҳои таҳқиқоти фалсафй таҳлил намудааст. 

Натиҷаҳои асосии таҳқиқот дар мақолаҳои илмии муаллиф, ки дар маҷаллаҳои 

тақризшавандаи тавсиянамудаи КОА-и назди Президенти Ҷумҳурии Тоҷикистон 

ба нашр расидаанд, инъикос ёфтаанд. Ин ҳолат аз сатҳи баланди таҳқиқоти илмӣ 

ва эътимоднокии натиҷаҳои бадастомада шаҳодат медиҳад.



Дар баробари мувафақиятҳо ва натиҷаҳои ба дастомада автореферат аз 

камбудиҳо орӣ нест

1. Дар зербоби 3.3 -  дар бораи омилҳое, ки ба рушди соҳибкории хурду миёна 

монеа эҷод мекунад таваҷҷуҳи зарури дода нашудааст.

2. Дар матни автореферат хатогиҳои имлоӣ ва граматикӣ ҷой доранд. Ин 

камбудиҳо характери тавсиявӣ дошта арзиши таҳқиқотро кам намекунанд.

Қобили қайд аст, ки автореферати диссертатсияи Холов Фаррух 

Наҷмиддинович таҳқиқоти илмии анҷомёфта буда, ба талаботи муқаррарнамудаи 

Комиссияи олии аттестатсионии назди Президенти Ҷумҳурии Тоҷикистон ҷавобгӯ 

мебошад. Муаллифи он барои дарёфти дараҷаи илмии номзади илмҳои фалсафа аз 

рӯйи ихтисоси 6.3.7-Фалсафаи иҷтимоӣ сазовор дониста мешавад.

Муқарриз: доктори илмҳои фалсафа, дотсент 

муовини директори Маркази 

Исломшиносй дар назди

Президенти Ҷумҳурии Тоҷикистон

кагота1и11о.аЬйикЬаИ1гойа.66@таН.ги

Тел:906550929

Абдухалилзода К.А.

«Имзои Абдухалилзода-ро К.А. тасдик мекунам» 

Мудири бахши кадрҳо, ҳуқуқ в

корҳои махсус 'ш и к д я р ҳ о , V Анҷуманова Г.А.

о 1 - « /


